
 

Monte Caveiro

 

 

DATOS XERAIS

Comarca: Rías  Baixas. Sector:  Ría de Muros  e Noia. Municipio: Porto do Son. Parroquias: San
Vicente de Noal. Extensión: 0,29km2.

1. EMPRAZAMENTO



 

 

ELEMENTOS NATURAIS ELEMENTOS ANTRÓPICOS

USOS DO SOLO

Sobre un cantil rochoso predominio do uso forestal, destaca a existencia dun cámping con edificacións e instalacións propias da actividade.

MORFOLOXÍA

Destaca a existencia dun cámping dotado de instalacións deportivas e edificacións destinadas a comedor, cafetería, baños e servizos. Hai tamén unha vivenda
unifamiliar pertencente ao núcleo de O Campo do Prado.

INFRAESTRUTURAS DE MOBILIDADE

Hai unha vía de acceso ao cámping que conecta coa estrada AC-550 e unha rede de camiños de terra entre a densa masa forestal.

PATRIMONIO HISTÓRICO

Non hai presenza de xacementos nin patrimonio cultural na unidade.

AS FORMAS DO RELEVO

Pequena elevación montañosa (menos de 100 metros snm.) de natureza granítica que debido á súa proximidade ao mar forma cantís de ladeira cuxa pendente,
nos tramos finais, chega a superar o 30 % de desnivel.

AS UNIDADES LITOLÓXICAS

Dominio absoluto do granito hercínico de dúass micas de gran medio a groso, con orientación por deformación, “Tipo Barbanza”.

A DIVERSIDADE CLIMÁTICA

Costa acantilada incluída dentro do dominio climático Cálido e Húmido: as temperaturas son suaves con valores medios anuais que non baixan de 15ºC e a
amplitude térmica rolda os 13ºC. As precipitacións medias oscilan entre 1200mm e 1400mm ao ano.

OS SOLOS

En case toda a vertente  dominan os chans en xeral pouco desenvolvidos,  con predominio de regosois e  leptosois líticos en tramos de forte pendente  con
afloramentos rochosos, ademais de cambisois dístricos en sectores de menores desniveis.

AS AUGAS

Esta pequena unidade bañada polas Augas Costeiras de Porto do Son (20172) non contén unha rede de drenaxe mencionable, a excepción das pequenas
valgadas ás que na ladeira, poden dar lugar arroios temporais.

O PATRIMONIO NATURAL

Unidade acantilada na que domina o hábitat 1230 de cantís mariños atlánticos. Na elevación costeira aparecen afloramentos rochosos que corresponderían ao
ambiente dos hábitats do grupo 82, pendentes rochosas con vexetación casmofítica. A matogueira case non ten extensión e está moi degradada polos usos
forestais. A esta zona corresponderíalle o hábitat 4040, de breixeiras secas costeiras atlánticas de Erica vagans.

2. CARACTERIZACIÓN



 

 

O CARÁCTER E A ORGANIZACIÓN ACTUAL

Nunha elevación de tipo montañoso sobre o mar enténdese que o predominio do uso forestal se deba á escasa profundidade do chan xa que se asenta sobre
un cantil rochoso, este feito e o relevo accidentado favorecen que non se desenvolveran asentamentos ou outros usos do chan.

DINÁMICA DA PAISAXE

RISCOS E IMPACTOS

A completar durante a elaboración dos catálogos e directrices da paisaxe litoral.

VALORACIÓN DA PAISAXE

A singularidade desta paisaxe reside en que se trata dun elemento particular do litoral galego, o Monte Caveiro é unha elevación rochosa cuxa formación é
consecuencia  da erosión do  mar,  chegando a  superar  pendentes do  30 %. Este  feito  dota  de gran  beleza a  contorna costeira  sobre  a  que se asenta.
Escolléronse dous puntos de observación na fachada costeira, un deles úsase como miradoiro e ambos ofrecen unha panorámica da ría de Muros e Noia.

 

 

3. AVALIACIÓN



  

OBXECTIVOS DE CALIDADE PAISAXÍSTICA

A completar durante a elaboración dos catálogos e directrices da paisaxe litoral.

ACCIÓNS

A completar durante a elaboración dos catálogos e directrices da paisaxe litoral.

ÁMBITOS DE RECUALIFICACIÓN

Nesta unidade non se contemplan posibles ámbitos de recualificación.

 

4. PLANIFICACIÓN



  

 


